
Komuna e Pejës/Peć

Dervishi ka qenë pjesëmarrës i Luftës së 
Dytë Botërore. E kishte pushkën dhe pr­
aktikonte që me të të parakalonte nëpër 
fshatin e vet të Lubeniqit/Ljubenić. Në 
datën 24.07.1998, nga ora 6:00 të mëngje-
sit, si zakonisht doli nga shtëpia me pushk­
ën. Rreth orës 10:00, familja ka dëgjuar disa 
të shtëna. I biri Halili u nis të shihte çfarë 
ka ndodhur me të atin. Pranë varrezave të 
fshatit, në afërsi të postbllokut policor, e ka 
gjetur trupin e pajetë të babait. Dervishin e 
kishin qëlluar me dy plumba. Me ndihmën 
e disa të rinjve dhe në të njëjtën ditë, Halili 
e ka varrosur të atin në oborrin e shtëpisë 
familjare. Pas përfundimit të luftës, De­
rvishin e kanë shpallur dëshmor lufte. Në 
datën 18.03.2001, mbetjet e tij mortore 
janë rivarrosur në Varrezat e Dëshmorëve 
të Luftës, në Lubeniq/Ljubenić. 
Burimi: deklarata N.A, FDH-15844.

Malush (Shefki) Meha
(8.09.1950, shqiptar nga Peja/Peć, punëtor, tre 
fëmijë)

Malushi punonte në Kombinatin e Lë­
kurës dhe të Këpucëve në Pejë/Peć. Me 
bashkëshorten Hasimen, djalin Beratin 
dhe vajzat Egzonen dhe Edonen jetonin 
në lagjen Dardania II/Brežanik II. Vuante 
nga problemet psikike dhe ishte nën 
terapinë e përhershme. Në mëngjesin e 
datës 27.07.1998, rreth orës 8:00, Mal­
ushi u nis në qytet për të blerë ilaçe. Nga 
ajo ditë, familjarët nuk e kishin parë kurrë 
më. Pas tri ditësh, bashkëshortja Has­
ime i ka njoftuar Këshillin për Liritë dhe 
të Drejtat e Njeriut dhe mediat në gjuhën 
shqipe, por as ata nuk kishin kurrfarë 
njohuri për Malushin. Trupi i tij u gjet në 
kanalin e Liqenit të Radoniqit/Radonji­
ćko jezero më 12.09.1998. Pushteti serb 
e ka varrosur atë, së bashku me të gjitha 
trupat e tjerë të paidentifikuar nga liqeni, 
në varrezat ortodokse në fshatin Piskotë/
Piskot [komuna e Gjakovës/Đakovica]. 
Obduksioni, i cili u krye më 5.12.2003, ka 
konstatuar se Malushin e kishin vrarë me 
armë zjarri. Familjarët nuk kishin kurrfarë 
njohuri për fatin e Malushit deri në muajin 
dhjetor të vitit 2004, kur Këshilli për Liritë 
dhe të Drejtat e Njeriut i njoftoi se mbetjet 

mortore të Malushit gjendeshin në morg­
un e Institutit për Mjekësinë Ligjore në 
Rahovec/Orahovac. Në datën 28.12.2004, 
familjarët i kanë varrosur mbetjet mortore 
të Malushit në varrezat e Pejës/Peć. 
Burimet: deklarata H.R, FDH-15456; OMPF, 
Regjistri i konsoliduar.., FDH-32367; ICTY, 
IT-04-84 (R.Haradinaj dhe të tjerë), aktgjykimi, 
03.04.2008, http://www.hlc-rdc.org/index.
php?lid=sr&show=PravdaIReforma&int_
cid=124&cat=Transkripti/Predmet-Haradinaj-
i-drugi-(-IT-04-84-).

Qerim (Zymer) Krasniqi
(12.08.1946, shqiptar nga Llashkadrenoci/
Vlaški Drenovac, komuna e Malishevës/
Mališevo, arsimtar, nëntë fëmijë) 

Forcat serbe kanë hyrë në Llashkadrenoc/
Vlaški Drenovac [Malishevë/Mališevo] më 
29.07.1998. Qerimi dhe familjarët e tij, së 
bashku me banorë të tjerë, e kanë braktisur 
fshatin dhe u nisën drejt Panorcit/Ponorac 
[Malishevë/Mališevo]. Ai gjendej në një 
traktor me dhëndrin Asllan Gashin, ndërkaq 
në traktorin tjetër ishte familja e tij. Në rrugë 
e sipër për Panorc/Ponorac, ai u tha familjar­
ëve se e kishte ndërruar mendjen dhe se me 
Asllanin kanë vendosur që të ktheheshin 
në fshat. Pas kthimit në Llashkadrenoc/
Vlaški Drenovac, Qerimin, Asllanin dhe disa 
fshatarë të tjerë policia i ka marr dhe i ka çuar 
në stacionin policor në Pejë/Peć. Qerimin e 
kanë mbajtur atje për një javë rresht. Gjatë 
gjithë kohës e keqtrajtonin rëndë fizikisht. 
Kur, në fillim të gushtit, e liruan ai nuk ish­
te në gjendje që të ecte deri te shtëpia e vet, 
por shkoi te e bija Miradije në Pejë/Peć. 
Rikuperohej me vështirësi. Në muajin shtator 
të vitit 1998, Qerimi ka shkuar për shërim në 
Belgjikë. Ka ndërruar jetë në spitalin e qytetit 
Namur [Belgjikë] nga pasojat e torturimit 
më 30.08.1999. E kanë varrosur në varrezat 
e fshatit Llashkadrenoc/Vlaški Drenovac më 
5.09.1999.
Burimi: deklarata A.K, FDH-15648.


Idriz (Sefer) Shala
(10.05.1982, shqiptar nga Duboviku/Dubovik, 
komuna e Deçanit/Dečani, nxënës) 

Idrizi jetonte me prindërit e vetë në Dub­


